საქართველოში კორონავირუსის (2019 Novel Coronavirus) მართვის საკოორდინაციო კომისია

სხდომის ოქმი N3
ჩატარების ადგილი: საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო 
თარიღი: 2020 წლის 27 თებერვალი

სხდომას ესწრებოდნენ: 

ეკატერინე ტიკარაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი (შემდგომში-მინისტრი), კომისიის თავმჯდომარე;
თამარ გაბუნია - მინისტრის პირველი მოადგილე, კომისიის თავმჯდომარის მოადგილე;
გიორგი ჭავჭავაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის უფროსი, კომისიის წევრი;

ეკა ადამია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის  ჯანმრთელობის დაცვის პოლიტიკის სამმართველოს უფროსის მოვალეობის შემსრულებელი, კომისიის წევრი;

გვანცა გასვიანი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტის ჯანმრთელობის დაცვის პოლიტიკის სამმართველოს უფროსი სპეციალისტი, კომისიის მდივანი;
ბექა ჯაყელი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საფინანსო-ეკონომიკური დეპარტამენტის უფროსი, კომისიის წევრი;
თინათინ ხარძიანი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის უფროსის მოვალეობის შემსრულებელი, კომისიის წევრი;
მაია ნიკოლეიშვილი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის საერთაშორისო ურთიერთობებისა და პროტოკოლის სამმართველოს უფროსის მოვალეობის შემსრულებელი, კომისიის წევრი;  
ანა დარახველიძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ადმინისტრაციის საზოგადოებასთან ურთიერთობისა და საინფორმაციო/საკონსულტაციო მომსახურების სამმართველოს უფროსის მოვალეობის შემსრულებელი, კომისიის წევრი;
ნინო მამალაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს საზოგადოებასთან ურთიერთობისა და საინფორმაციო/ საკონსულტაციო მომსახურების სამმართველოს უფროსის მოვალეობის შემსრულებელი, კომისიის წევრი;
ავთანდილ თალაკვაძე - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული  სსიპ  - საგანგებო სიტუაციების კოორდინაციისა და გადაუდებელი დახმარების ცენტრის დირექტორი, კომისიის წევრი;
განსახილველი საკითხები:

· ამ ეტაპისთვის კორონავირუსის (COVID-19) გავრცელებასთან დაკავშირებული სიტუაციური ანალიზი;
· საჭიროებების შეფასება;

· არსებული პრობლემები;
· შესაბამისი  ღონისძიებების გატარებისთვის საჭირო ადმინისტრაციული საკითხები.


კომისიის სხდომა გახსნა მინისტრმა, რომელმაც შეაფასა არსებული მდგომარეობა და სთხოვა ყველა პასუხისმგებელ უწყებას, წარმოედგინათ აქტივობების ეფექტურად განხორციელებისთვის აუცილებელი საჭიროებები, ისაუბრა პროცესის შეუფერხებლად წარმართვისთვის განსახორციელებელ ღონისძიებებზე და რესურსების სწორად გადანაწილების აუცილებლობაზე.
ბატონმა ავთანდილ თალაკვაძემ წარმოადგინა შესასყიდი ნივთების (მათ შორის, პირადი დაცვის საშუალებები, სადეზინფექციო საშუალებები, სამედიცინო აპარატურა და სხვა სამედიცინო საგნები, ხელოვნური სუნთქვის აპარატებიდა სხვა) ჩამონათვალი. 
საქართველოში 2020 წლის 27 თებერვლის მონაცემებით დაფიქსირებულია კორონავირუსის ერთი შემთხვევა. ჯანმრთელობის დაცვის ექსპერტების რეკომენდაციით, ვირუსის შესაძლო ფართო გავრცელების პროფილაქტიკისათვის კრიტიკული მნიშვნელობა გააჩნია ინფექციების პრევენციისა და კონტროლის ღონისძიებებს. 
ზემოაღნიშნულის გათვალისწინებით, ასევე, გლობალურად შექმნილი დეფიციტებიდან და ქვეყანაში დაფიქსირებული გაზრდილი მოთხოვნიდან და შესყიდვის ვადების ხანგრძლივობიდან გამომდინარე, მიზანშეწოლია, ამ დრომდე გათვლილი რაოდენობა გადაიხედოს და გაიზარდოს.
სხდომაზე განხილულ იქნა საკარანტინო სივრცეების საკითხი. ამ ეტაპისთვის შერჩეულია რამდენიმე ლოკაცია (საჩხერის სამედიცინო ცენტრის მიმდებარე სასტუმრო კომპლექსი ,,მედი ჰაუსი", შპს აბასთუმნის ფილტვის ცენტრი, შპს ,,ვივამედი", ტუბერკულოზისა და ფილტვის დაავადებათა ცენტრის ბავშვთა განყოფილება). კარანტინში მოთავსებული პირებისთვის უზრუნველყოფილია კვება, დასუფთავება და პირადი ჰიგიენის ნივთების მიწოდება.
აღნიშნული დაწესებულებების ფინანსური უზრუნველყოფის მიზნით, განხილულ იქნა რამდენიმე მექანიზმი. შპს აბასთუმნის ფილტვის ცენტრიმ წარმოადგენდა ,,რეფერალური მომსახურების“ 2020 წლის სახელმწიფო პროგრამის ფილტვის ქრონიკული დაავადებების რეაბილიტაციის კომპონენტის მიმწოდებელს და ამდენად მის მიერ გაწეული მომსახურება შესაძლებელია ანაზღაურდეს ამავე კომპონენტისთვის გამოყოფილი ბიუჯეტის ფარგლებში.
აღნიშნული აქტივობის დაფინანსების მეთოდად განისაზღვრა გლობალური ბიუჯეტის პრინციპით დაფინანსება (თვის ლიმიტი 116.8 ათასი ლარი), რომელიც მოიცავს მოსარგებლის კვებას, პერსონალის ხელფასს, სხვა არაპირდაპირ ხარჯებს და არ მოიცავს სამედიცინო გამოკვლევებისა და მანიპულაციების ღირებულებას, როგორც ეს გათვალისწინებული იყო ფილტვის ქრონიკული დაავადებების რეაბილიტაციის სერვისის მიწოდებისას. მომზადდა საქართველოს მთავრობის N674 დადგენილების ცვლილების პროექტი და გაგზავნილია მთავრობის სხდომაზე დასამტკიცებლად.
რაც შეეხება, სხვა ლოკაციებს, ანაზღაურებულ იქნება 1 პირის მომსახურება საშუალოდ 70 ლარის ოდენობით. 

ასევე, სხდომაზე განხილულ იქნა დამატებითი საკარანტინო სივრცეების შექმნის აუცილებლობის საკითხი. დღის წესრიგში დგას რუხის საავადმყოფოს ტერიტორიაზე დამატებითი ლოკაციის შექმნა დაახლოებით 100 საწოლზე. ამ მიზნისთვის შესასყიდ ჩამონათვალს დაემატა საკარანტინო სივრცის მოსაწყობად საჭირო ავეჯის, ერთჯერადი თეთრეულის, პირადი ჰიგიენის საშუალებების, ასევე კვებისა და დასუფთავების მოსახურების შესყიდვა.

ზემოაღნიშნული საკითხების განხილვის შედეგად, მიღებულ იქნა გადაწყვეტილება - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ, გადაუდებლად იქნას განხორციელებული დანართით წარმოდგენილი ნივთების შესყიდვა.

ადმინისტრაციას დაევალა მიღებული გადაწყვეტილებების (შესყიდვა) სასწრაფოდ  განხორციელება.

კომისიის თავმჯდომარე:
ეკატერინე ტიკარაძე

კომისიის მდივანი:

გვანცა გასვიანი.
